
GOUVÈNÈ CUOMO ANONSE $30 MILYON DOLA NAN REKIPERASYON SALÈ  

 

Rekò montan lajan ke yo te debouse a plis pase 27,000 travayè pou ane 2014 

 

Gouvènè Andrew M. Cuomo jodia te anonse yon nouvo rekò nan ane 2014 pou kantite lajan ke yo te 

retounen bay travayè yo ki orijinalman pat resevwa salè minimòm apwopriye, peman lè siplemantè 

oswa benefis sosyal. Nan 2014, yo te debouse $30.2 milyon a preske 27,000 travayè - plis pase nenpòt 

ane anvan ak yon ogmantason 35 pousan nan fon ke yo te rekipere sou 2013. 

 

“Yo pa ta dwe vòlè sou salè okenn moun kap travay di, e jan chif sa yo montre, administrasyon nou an 

ap fè yon diferans pou travayè yo nan Eta lè nap aktivman diminye sou vòl salè,” Gouvènè Cuomo te 

deklare. “Mwen fyè pou m di ke envestigatè yo te rekipere plis vòl nan salè nan 2014 pase nenpòt lè 

anvan – sa vle di plis lajan ap rete pou gason ak fi ki travay di pou fè lajan yo toudabò.” 

 

Standa Travay Divizyon Depatman Travay la, sa ki envestige vòl salè, ap trete ka yo pi rapid pase anvan, 

sa vle di plis travayè ap resevwa lajan yo dwe yo a pi rapidman. Amelyorasyon sa yo fèt, anpati, akoz 

politik ak amelyorasyon operasyonèl tankou refere plis ka bay konferans konfòmite pou akselere 

pwosesis rezolisyon an. 

 

Ajans lan te genyen yon bès nan kantite ka ki sou envestigasyon e plis pase 85 pousan nan tout 

envestigasyon yo kounye a fini nan lespas sis mwa. 

 

Komisyonè Travay pa entèrim Eta Mario J. Musolino te deklare, “Chak moun kap travay dwe touche 

daprè lalwa. Depatman Travay angaje pou edike biznis ak travayè yo sou dwa ak responsabilite yo epi 

diminye sou patron yo ki volontèman ap vyole lwa a.” 

Rejyon 

Kantite Lajan 

Debouse Moun yo peye Mwayèn Peman 

Capital Region $1,200,000 2.026 $592,30 

Central New 

York $430.000 1.020 $421,57 

Finger Lakes $1.300.000 1.144 $1,136.36 

Vil New York $18,800,000 13,921 $1,350.48 

Long Island $3,500,000 2,209 $1,584.43 

Mid Hudson $1,600,000 1,611 $993.17 

Mohawk 

Valley $190.000 426 $446,01 

North Country $84,000 376 $223,40 

Southern Tier $300.000 320 $937,50 

Lwès New 

York $900,000 1.588 $566,75 

 

Heather C. Briccetti, Esq., prezidan ak PDG Business Council of New York State, Inc. te deklare, “Vas 

majorite biznis yo nan New York konfòme avèk lwa sou salè eta. Pou moun yo ki pa fè sa, li enpòtan pou 

travayè yo ke nou aplike lwa a, e li enpòtan pou biznis yo nap nivle nan teren jwèt la. Mwen aplodi 

Depatman Travay pou efò l nan edike biznis yo epi pwoteje dwa travayè yo.” 

 

Stuart Appelbaum, Prezidan Sendika Depatman Magazen andetay ak angwo, te deklare, “ Nou felisite 

depatman travay pou efò l nan ane 2014 pou rekipere lajan salè travayè yo ke yo te vòlè. Travayè kap 

touche salè fèb ap lite pou yo sivivi nan New York yo pa ta dwe janm vòlè salè yo. Misyon depatman an 

se pou ranfòse aplikasyon pou ede mete fen nan pratik sa ak pou pwoteje gason ak fi kap travay nan 

New York.” 

 

Karen Cacace, Avoka Sipèvizè pou Inite Legal Travay nan Legal Aid Society, te deklare, “Nou ta dwe 

felisite envestigatè yo nan Depatman Travay pou travay san relach yo nan redwi aryere a. Fè ankèt la 

rapidman se yon eleman enpòtan rezolisyon bonè nan reklamasyon vòl sou salè. Patron yo bezwen pou 

yo konnen ap pral gen konsekans rapid. Depatman an ta dwe itilize tout zouti ki disponib pou fè 

respekte lwa sou travay nan tout entegralite l epi asire ke yo kenbe responsab anplwayè eksplwatan yo 

pou aksyon yo.”  

 

Nicole Salk, Avoka Prensipal Pèsonèl nan Sèvis Jiridik Sid Brooklyn, te deklare, “Nou kontan pou n wè 

envestigasyon ak konferans konfòmite ap fèt nan yon ritm ki pi rapid, sa ki te mennen a rezilta enpòtan 



 

Haitian Creole 

ak mezirab pou anpil travayè ke yo te refize salè yo te travay di pou yo te fè a. Pou anpil travayè, 

Depatman Travay se sèl kote yo ka ale pou jwenn jistis lè yo vòlè salè yo. Travay depatman an ap fè a pa 

sèlman enpòtan pou travayè yo men tou pou bon patron ki swiv lalwa e yo mine pa konpetitè ki neglije 

pou peye travayè yo kòrèkteman.” 

 

Nenpòt moun ki gen kesyon sou salè minimòm oswa lòt règleman nan travay, oswa ki ta renmen depoze 

yon plent, ta dwe rele: 888-4-NYSDOL (469-7365). 

